
2022 წლის საუკეთესო პრაქტიკის პროგრამაში მონაწილეობაზე
ქალაქ ქუთაისის მუნიციპალიტეტი

1. პრაქტიკის/ინიციატივის სათაური: 
[bookmark: _Hlk120111509],,სოციალურად დაუცველი ბავშვებისათვის განათლების ხარისხის ამაღლების” პროგრამა 

2. თემატიკა:

სკოლამდელი აღზრდა, სკოლისგარეშე განათლება და ზრდასრულთა განათლების მუნიციპალური პროგრამები 


3. პრაქტიკის/ინიციატივის ავტორი/ინიციატორი: 
ქალაქ ქუთაისის მუნიციპალიტეტის მერია

4. მუნიციპალიტეტის ზოგადი მონაცემები: 
ქუთაისი იმერეთის ადმინისტრაციული ცენტრია, რომელიც აერთიანებს მხარის 12 მუნიციპალიტეტს. ქალაქის მოსახლეობის რიცხოვნობა ამჟამინდელი მდგომარეობით შეადგენს 129,3 ათას კაცს. ქალაქი ახლოს იმყოფება შავი ზღვის აღმოსავლეთ სანაპიროს ისეთ მნიშვნელოვან საპორტო ქალაქებთან, როგორიცაა ფოთი და ბათუმი. ორივე ამ პუნქტთან ქუთაისს აქვს პირდაპირი სარკინიგზო და საავტომობილო კავშირი. მანძილი რკინიგზით ბათუმამდე შეადგენს 139 კმ-ს, ხოლო ფოთამდე 103 კმ-ს. მანძილი საქართველოს დედაქალაქამდე 221 კილომეტრია. უახლოესი აეროპორტი - კოპიტნარი 20 კმ-ზე.

ქუთაისი მდებარეობს რკინიგზებისა და გზატკეცილების ხშირი ქსელის ცენტრში, ამიერკავკასიის რკინიგზის მაგისტრალით იგი უკავშირდება სადგურ რიონიდან და ბროწეულიდან გამოყვანილი ორი დამოუკიდებელი ხაზით (თითოეული - 8კმ.) ამიერკავკასიის ყველა სამრეწველო ცენტრს. ქალაქი გაშენებულია კავკასიონის მთებიდან მომავალ მდინარე რიონზე (უძველესი სახელი ფაზისი) აღმოსავლეთის გრძედის 420 და 421 და ჩრდილოეთის განედის 420 და 171, ქალაქი მდებარეობს ზღვის დონიდან 96-235 მეტრ დონეზე.
ხელსაყრელი გეოგრაფიული მდებარეობა - ამ მხრივმნიშვნელოვანია სატრანსპორტო-სატრანზიტო ფუნქციები. ახალი დატვირთვა შეიძინა ქუთაისის გეოპოლიტიკურმა მდებარეობამ, განსაკუთრებით ევროკავშირის პროექტების ფარგლებში, რომლის მიზანია კავკასიისა და აზიის რეგიონების ევროპასთან დაკავშირება და ამ ქვეყნების ეკონომიკური განვითარების ხელშეწყობა მნიშვნელოვანი ფაქტორია ცენტრალური საჰაერო ხაზებთან ქალაქის სიახლოვე, რაც საჰაერო გადაზიდვის განვითარების პერსპექტივაზე მიუთითებს.



5. მუნიციპალიტეტის მახასიათებლები: 
(გარემოებები, რომლებიც გავლენას ახდენს მუნიციპალიტეტის საქმიანობაზე)

· შიდა ფაქტორები - 

ქვეყანაში არსებულმა სოციალურ-ეკონომიკურმა მდგომარეობამ წარმოქმნა შეჭირვებული ოჯახებისათვის სხვადასხვა სერვისის მიწოდების საჭიროებები. სოციალურად დაუცველ ოჯახებში მცხოვრებ მოსწავლეებს/აბიტურიენტებს, კოვიდ-პანდემიის დროს ხელი ეშლებოდათ სრულფასოვანი განათლების მიღებაში, რომლის კომპენსაციასაც ვერ ახდენდნენ უსახსრობის გამო.  შედეგად კი, ვერ ხვდებოდნენ მოახლოებულ ერთიან ეროვნულ გამოცდებს სათანადოდ მომზადებულნი.


· გარე ფაქტორები -

ქვეყანაში არსებული მწვავე პანდემიური მდგომარეობისა და მოქმედი რეგულაციების  გავლენა მოსწავლეთა განათლების ხარისხზე; შეჭირვებული სოციალურ-ეკონომიკური მდგომარეობა. 




6. პრაქტიკის/ინიციატივის მოკლე აღწერა: 

ქვეპროგრამის ფარგლებში ხორციელდება სოციალურად დაუცველი აბიტურიენტების დამატებითი სწავლება, ერთიანი ეროვნული გამოცდებისათვის.
ქვეპროგრამით მოსარგებლე პირები არიან ქ. ქუთაისში რეგისტრირებული სოციალურად დაუცველი სტატუსის მქონე სკოლადამამთავრებელი მოსწავლეები, რომელთა ოჯახების სარეიტინგო ქულა არ აღემატება 120000-ს. აბიტურიენტებისთვის მომსახურების მიწოდებას უზრუნველყოფენ ქ. ქუთაისში რეგისტრირებული და ავტორიზირებული სასწავლო დაწესებულებები, საგაკვეთილო პროცესის დასრულების შემდგომ. თითოეული მოსწავლის 1 თვის მანძილზე მომზადებისათვის 1 საგანში გამოყოფილია 60 ლარი, ქვეპროგრამის ფარგლებში დაფინანსდება არაუმეტეს 4 საგნისა. გაწეული მომსახურება დაფინანსდება ვაუჩერული წესით თითოეულ აბიტურიენტზე არაუმეტეს 240 ლარის ოდენობით. ბენეფიციარს ქვეპროგრამით განსაზღვრული მომსახურების მიღება შეუძლია მომსახურების მიმწოდებლისგან, რომელსაც იგი  ირჩევს თავისუფალი არჩევანის პრინციპით იმ პირობით, რომ მიმწოდებლის შეცვლა შეუძლია არაუმეტეს 1 თვეში ერთხელ, მომდევნო თვის 1 რიცხვიდან. 


· გამოწვევა - 

სოციალურად დაუცველ მოსწავლეთათვის სააბიტურიენტო მასალის ათვისებაზე არასაკმარისი ხელმისაწვდომობა. 

წარსული გამოცდილება - 
აღნიშნული გამოწვევა წარსულში არ იყო აქტუალური, პრობლემა შექმნა და გაამწვავა ქვეყანაში პანდემიის არსებობამ. 

· პასუხი არსებულ გამოწვევაზე - 

[bookmark: _Hlk120121937]გამოწვევის საპასუხოდ შემუშავდა და დაინერგა ,,სოციალურად დაუცველი ბავშვებისათვის განათლების ხარისხის ამაღლების” ქვეპროგრამა. საწყის ეტაპზე /2021 წლის მარტი/ ქვეპროგრამით ისარგებლა 14-მა აბიტურიენტმა, მათ შორის სტუდენტი გახდა 13;  2021-2022 სასწავლო წელს ისარგებლა 27-მა აბიტურიენტმა, სტუდენტი გახდა 24, ერთმა პროფესიული განვითარების მიზნით აირჩია კოლეჯი ,,იბერია“, ხოლო დანარჩენმა ორმა აირჩია განვითარება სპორტის მიმართულებით. დღეის მდგომარეობით /2022-2023 სასწავლო წელი/  სწავლის პროცესში ჩართულია 30 აბიტურიენტი.


7.  განხორციელებული პრაქტიკის/კონკრეტული ინიციატივის დეტალური აღწერა:
(გამოწვევის გამკლავების მიზნით გაწეული სამუშაო. გთხოვთ, პრაქტიკის აღწერისას თანმიმდევრულად მიყვეთ ქვემოთ ჩამოთვლილ პუნქტებს)

· პროექტის შინაარსი;

სოციალურად დაუცველი სტატუსის მქონე აბიტურიენტების დამატებითი სწავლება ერთიანი ეროვნული გამოცდებისათვის.

· აქტივობათა გეგმა/გრაფიკი (გთხოვთ წარმოადგინოთ ცხრილის სახით);

შედგა კომუნიკაცია სამიზნე ჯგუფებთან: სოციალურად დაუცველი სტატუსის მქონე ოჯახებში მცხოვრებ სკოლადამამთავრებელ მოსწავლეებთან და მათ მშობლებთან, ასევე ქუთაისში ავტორიზებულ სასწავლო დაწესებულებების ხელმძღვანელებთან; 
გამოიკვეთა ხელშემწყობი სოციალური პროგრამის შექმნის საჭიროება; 
შემუშავდა ,,სოციალურად დაუცველი ბავშვებისათვის განათლების ხარისხის ამაღლების” ქვეპროგრამა; 
უპირველეს ყოვლისა საჭირო გახდა ქვეპროგრამის ამოქმედების მიზნით სამართლებრივი კუთხით მოწესრიგება;
მომზადდა საკითხი საბიუჯეტო ცვლილების განსახორციელებლად და წარედგინა საკრებულოს;
ქვეპროგრამაში ჩართვის მიზნით წერილობით ეცნობათ ქუთაისში ავტორიზებულ სასწავლო დაწესებულებებს;
ქვეპროგრამაში ჩართვის მსურველმა სასწავლო დაწესებულებებმა მოგვმართეს   განცხადებებით;
გაფორმდა ურთიერთშეთანხმების მემორანდუმები ხუთ სასწავლო დაწესებულებასთან.

· პროექტის განხორციელებისათვის მიღებული/გაფორმებული გადაწყვეტილებების, ან პროექტთან დაკავშირებული დოკუმენტების ჩამონათვალი (მუნიციპალიტეტის რელევანტური სტრატეგიული დოკუმენტები, განვითარების გეგმა, ბრძანებები, განკარგულებები, დადგენილებები, რეზოლუციები, შეხვედრის ოქმები, ინსტრუქციები და ა.შ.). აღნიშნული დოკუმენტაცია თან უნდა დაერთოს განაცხადის შევსებულ ფორმას;

· ქალაქ ქუთაისის მუნიციპალიტეტის საკრებულოს 2021 წლის 31 მარტის №176 დადგენილება; 
· ქალაქ ქუთაისის მუნიციპალიტეტის საკრებულოს 2022 წლის 30 მარტის №18 დადგენილება;
· ქალაქ ქუთაისის მუნიციპალიტეტის მერის 2022 წლის 13 აპრილის Nბ44.442210327 ბრძანება;
· ქალაქ ქუთაისის მუნიციპალიტეტის საკრებულოს 2021 წლის 29 დეკემბერის №5 დადგენილება
· ურთიერთშეთანხმების მემორანდუმები;
· ქუთაისის მერიის წერილი ავტორიზებულ სასწავლო დაწესებულებებს პროექტში ჩართვის დაინტერესების შესახებ;


· ინფორმაცია მოქალაქეების, სხვადასხვა ორგანიზაციებისა და ინსტიტუციების   (მ.შ. მიზნობრივი და მოწყვლადი ჯგუფების, უმცირესობების, ქალების, ახალგაზრდების, ადგილობრივი სათემო ორგანიზაციების, არასამათავრობო სექტორის წარმომადგენლების, დასახლების საერთო კრების, მერის მრჩეველთა საბჭოს, კერძო სექტორის წარმომადგენლების, საჯარო დაწესებულებების და სხვა) ჩართულობის შესახებ;

მიზნობრივ და მოწყვლად ჯგუფებთან ქალაქის მერისა და მუნიციპალიტეტის წარმომადგენელთა შეხვედრის ამსახველი ფოტომასალა.


· ინფორმაცია პროექტისთვის გამოყენებული რესურსის შესახებ. მ.შ.: 
ა) ქვეპროგრამის განხორციელებისას გამოყენებული იქნა საკუთარი ადამიანური რესურსი;
ბ) მუნიციპალიტეტის ბიუჯეტი.
საწყის ეტაპზე ურთიერთობა სასწავლო დაწესებულებებთან რეგულირდებოდა ურთიერთშეთანხმების მემორანდუმით, შემდგომ შესაბამისი სამართლებრივი აქტით განმისაზღვრა ვაუჩერული დაფინანსების წესი, რომლის მიხედვითაც აბიტურიენტს მიეცა შესაძლებლობა თავისუფლად აირჩიოს ან შეცვალოს სასწავლო დაწესბულება.


8. მიღწეული შედეგი და დადებითი გავლენა: 
(დეტალური, დოკუმენტირებული ინფორმაცია მიღწეული შედეგების შესახებ)

2021-2022 სასწავლო წელს ქვეპროგრამაში ჩართული 27 აბიტურიენტიდან, სტუდენტი გახდა 24, ერთმა პროფესიული განვითარების მიზნით აირჩია კოლეჯი ,,იბერია“, ხოლო დანარჩენმა ორმა კი -  განვითარება სპორტის მიმართულებით.


9. მიღებული გამოცდილება და გაკეთებული დასკვნები:
ქვეპროგრამის ფარგლებში სააბიტურიენტო პროგრამით მომზადება ხდება საგაკვეთილო პროცესისგან დამოუკიდებლად, მცირერიცხოვან ჯგუფთან;

· ინფორმაცია პრატიკის/ინიციატივის მდგრადობის შესახებ (გთხოვთ, მიყვეთ პუნქტობრივად):

ა) პროექტის შედეგად მუნიციპალური სერვისის მიწოდებაში ასახული ცვლილება;

ვაუჩერული დაფინანსების წესი და შესაძლებლობა აბიტურიენტმა სურვილისამებრ აირჩიოს ან შეცვალოს სასწავლო დაწესებულება

ბ) პროექტის შედეგად ადგილობრივ ბიუჯეტში ასახული ცვლილება;

ბიუჯეტში შეტანილი ცვლილება: ვაუჩერული დაფინანსების წესი, დაფინანსების გაზრდა.

გ) მოსახლეობის მხარდაჭერა;
 
მომატებული მომართვიანობა და მოსახლეობის მხრიდან გამოხატული ნება ქვეპროგრამის გაგრძელების შესახებ;

დ) შეტანილია თუ არა პროექტი მომავალი წლის ბიუჯეტში;

შეტანილია 2023 წლის ბიუჯეტში.



10. საკრებულოს როლი:
· პროექტის/ინიციატივის დაგეგმვის, განხორციელების, შედეგების შეფასების საკითხში;

პროექტის შეფასების შემდგომ საკრებულო უმრავლესობით წყვეტს ქვეპროგრამის მომდევნო საბიუჯეტო წლის ფარგლებში გაგრძელების შესაძლებლობის საკითხს.

11. პრატიქკასთან/ინიციატივანსთან ან ამავე საკითხთან დაკავშირებული,  სამომავლო გეგმების მოკლე  მიმოხილვა; 

ქვეპროგრამის განხორციელების დადებითი შედეგების გათვალისწინებით, დაგეგმილია დაფინანსების გაზრდა 2023 წლის ბიუჯეტში.


12. საკონტაქტო ინფორმაცია: 
· განაცხადის შევსებაზე პასუხისმგებელი პირის მონაცემები: სახელი, გვარი, თანამდებობა, საკონტაქტო ინფორმაცია (ტელეფონი, ელ-ფოსტა); 

· პროექტის საკონტაქტო პირების მონაცემები: 
მანანა ირემაძე - ქალაქ ქუთაისის მუნიციპალიტეტის მერიის სოციალურ საკითხთა სამსახურის მეორე კატეგორიის უფროსი სპეციალისტი, ტელეფონი 599499903, ელექტრონული ფოსტა manana.iremadze@kutaisi.gov.ge

13. თანდართული დოკუმენტების/მასალების სია 
· ქალაქ ქუთაისის მუნიციპალიტეტის საკრებულოს 2021 წლის 31 მარტის №176 დადგენილება; 
· ქალაქ ქუთაისის მუნიციპალიტეტის საკრებულოს 2022 წლის 30 მარტის №18 დადგენილება;
· ქალაქ ქუთაისის მუნიციპალიტეტის მერის 2022 წლის 13 აპრილის Nბ44.442210327 ბრძანება;
· ქალაქ ქუთაისის მუნიციპალიტეტის საკრებულოს 2021 წლის 29 დეკემბერის №5 დადგენილება
· ურთიერთშეთანხმების მემორანდუმები;
· ქუთაისის მერიის წერილი ავტორიზებულ სასწავლო დაწესებულებებს პროექტში ჩართვის დაინტერესების შესახებ;




